
       RIKSSCENE FOR FOLKEMUSIKK OG FOLKEDANS

Vedtektsutkast 14. desember 2006

Forslag til vedtektsendringer 20. februar 2007 


Utkast til vedtekter for Riksscene for folkemusikk og folkedans, slik de fremgikk av Rikssceneutvalgets innstilling av 14. desember 2006. (Komplett innstilling finnes tilgjengelig på internett på http://www.folkogdans.no/les-bakgrunnsdokumenter-her.334098-41430.html)


Samtlige forslag til endringer innsendt til fristen 20. januar 2007 er tatt inn under hver paragraf. (Interimsstyrets vedtak/ innstilling til vedtekter 23.2.07 følger som eget vedlegg, der også forslagene til rene korrekturendringer er tatt inn.)
BRUSE

riksscene for folkemusikk og folkedans 

V E D T E K T E R

§1
Namn

BRUSE - riksscene for folkemusikk og folkedans - (BRUSE - Norwegian hub for traditional music and dance -), er ei stifting med sete i Oslo. Juoigiid Searvi, Landslaget for Spelemenn, Norsk Folkemusikk- og Danselag, Noregs Ungdomslag og Samspill International Music Network står bak stiftinga. 

ENDRINGSFORSLAG:


Norsk Folkemusikk- og Danselag:

BRUSE - rRiksscene for folkemusikk og folkedans - (BRUSE - Norwegian hub for traditional music and dance -), er ei stifting med sete i Oslo. Juoigiid Searvi, Landslaget for Spelemenn, Norsk Folkemusikk- og Danselag, Noregs Ungdomslag og Samspill International Music Network står bak stiftinga. 

§§ 2 – 6 og 12 endres tilsvarende: Riksscene for folkemusikk og folkedans tas inn i stedet for BRUSE
§ 2
Føremål

BRUSE har til føremål å vere ein nasjonal møteplass for aktørar innanfor folkemusikk og folkedans, og publikum. Med folkemusikk og folkedans meiner vi her norsk folkemusikk og dans, joik og stadeigne innvandra folkemusikk- og folkedanstradisjonar.

ENDRINGSFORSLAG:


Kalottspel:

(EIGENNAMN) har til føremål å vere ein møteplass for aktørar innan folkemusikk og folkedans og publikum i Noreg – ein riksscene for folkemusikk og folkedans. 


Landslaget for Spelemenn:
BRUSE   Riksscena for folkemusikk og folkedans  har til føremål å vere ein nasjonal møteplass for aktørar innanfor folkemusikk og folkedans, og publikum. Med folkemusikk og folkedans meiner vi her norsk folkemusikk og -dans, joik og stadeigne innvandra folkemusikk- og folkedanstradisjonar.

Rffsentret, Dansevitskap ved NTNU og Bygda dansar

Vi foreslår at ordet ”folkedans” blir tatt med her i staden for ordet ”dans”. Den nye teksten blir då:

”§ 2
Føremål

BRUSE har til føremål å vere ein nasjonal møteplass for aktørar innanfor folkemusikk og folkedans, og publikum. Med folkemusikk og folkedans meiner vi her norsk folkemusikk og folkedans, joik og stadeigne innvandra folkemusikk- og folkedanstradisjonar.”

§ 3
Verksemd

Føremålet for stiftinga skal vi nå ved at BRUSE skal søkje å vere:

· ein profesjonell scene for sektoren for framføring av utøvande kunst innanfor folkemusikk og folkedans av høgste kvalitet frå heile landet,

· ein aktiv formidlar av folkemusikk og folkedans nært knytt opp mot dei levande folkekulturelle miljøa og sentra i heile landet, 

· ein profesjonell og kompetent produksjonsstad for sjangeren,

· ein stad for kunnskap om folkemusikk og folkedans for aktørar innanfor området og for publikum, ein stad som også har ei målsetjing om å nå fram til born og unge som publikum og som utøvarar, 

· ein brubyggjar mellom aktørar og formidlarar på området i Noreg, og mot tilsvarande miljø utanlands. 

Den munnleg traderte eller stadeigne folkemusikken og folkedansen i Noreg, saman med joik og tradisjonell folkemusikk og folkedans med utanlandsk opphav, skal utgjere kjernerepertoaret i BRUSE si verksemd. Eksperimenterande prosjekt og populariserte former av folkemusikk og folkedans skal ha ein sjølvsagd plass, og scena i Oslo skal også vere ein sosial samlingsplass for utøvarar og publikum. 

ENDRINGSFORSLAG:


Folkemusikksenteret i Buskerud (ny – utvalgets forslag utgår):

Føremålet ved stiftinga skal vi nå ved å søkje å vere: 

· ein scene for tradisjonell og eksperimentell norsk, samisk og etnisk folkemusikk og folkedans

· ein profesjonell scene for sjangeren

· ein aktiv formidlar av folkemusikk og folkedans 
· ein profesjonell og kompetent produksjonsstad for sjangeren
· ein brubyggjar mot tilsvarande miljø utanlands.
Kalottspel: (ny – utvalgets forslag utgår)
Føremålet for stiftinga skal vi nå ved at (EIGENNAMN) skal søkje å vere: 

· ein profesjonell scene for tradisjonell og eksperimentell norsk, samisk og etnisk folkemusikk og folkedans.

· ein aktiv formidlar av folkemusikk og folkedans 
· ein profesjonell og kompetent produksjonsstad for sjangeren
· ein brubyggjar mot tilsvarande miljø utanlands
Landslaget for Spelemenn: (ny – utvalgets forslag utgår)
Føremålet ved stiftinga skal vi nå ved å søkje å vere: 

· ein scene for tradisjonell og eksperimentell norsk, samisk og etnisk folkemusikk og folkedans

· ein profesjonell scene for sjangeren

· ein aktiv formidlar av folkemusikk og folkedans 
· ein profesjonell og kompetent produksjonsstad for sjangeren
· ein brubyggjar mot tilsvarande miljø utanlands.
Norsk Folkemusikk- og Danselag:

§ 3: NFD er positiv til forenkling av paragrafen, uten at presisjonsnivået på formålet derved blir for utvannet. Eventuelle forslag vurderes når de fremkommer.

Rffsentret, Dansevitskap ved NTNU og Bygda dansar

Under paragraf 3 vert det brukt utrykket: ”Ein stad for kunnskap og formidling av folkemusikk og folkedans.” Kva meines med ordet kunnskap i denne samanhengen? Her kan ein få inn ”scenisk utøving og formidling av folkemusikk og folkedans” framfor kunnskap. ”Ein stad for kunnskap om utøvande kunstnarisk verksemd i folkemusikk og folkedans”, kan også bli brukt. 

Det er også nemnt av at Bruse skal være ein ”Brubyggjar mellom aktørar og formidlarar på området i Noreg.” Kva meines med orda brubyggjar, og kva er definert området i denne samanhengen? Om ein skal knytte andre funksjonar opp mot Bruse, som mellom anna marknadsføring, produksjon, støtte, og kjøp og sal av artistar, bør eit samla miljø stå bak dette.

Det er fleire faginstitusjonar og fagpersonar som har ein teoretisk-historisk fagkunnskap om folkedansen og folkemusikken, som dannar den kulturhistoriske bakgrunnen for konsertpresentasjonane og førestillingane. Rff-sentret og Dansevitskap er ein av desse. Rff-sentret har som føremål å arbeida for kunnskap om og forståing for norsk folkemusikk og folkedans, for betra utøving og oppleving og for auka deltaking og interesse. Vi håpar Riksscena tar i bruk dei ressursane og den ekspertisen som finst på feltet.

§ 4
Grunnkapital

Grunnkapitalen til BRUSE er på kr 100 000. 

§ 5
Styret 

Styret er det høgste organet i stiftinga og er ansvarleg for verksemda. 

Styret skal vere på fem medlemmer med personlege varamedlemmer. Dei blir oppnemnde slik:

· Styreleiar med personleg varamedlem blir oppnemnd av stiftarane. Styreleiaren bør ikkje ha formell tilknyting til folkemusikk- eller folkedansmiljøa.
· Ein styremedlem med personleg varamedlem blir oppnemnd av Musikernes fellesorganisasjon. 

· Tre styremedlemmer med personlege varamedlemmer blir valde av Riksscenerådet (jf. § 7). 

Funksjonstida til styremedlemmene er to år. Ved første oppnemning kan inntil to styremedlemmer med varamedlemmer bli oppnemnde for eitt år. 

Styret er vedtaksført når minst fire medlemmer er tilstades, mellom dei anten leiaren eller nestleiaren. Står røystetalet likt er røysta til den fungerande leiaren avgjerande.

Innkalling med sakliste skal sendast ut seinast ei veke før styremøta.  Det skal førast protokoll frå styremøta der alle vedtak er med. Protokollen blir underteikna av styremedlemmene som er tilstades.

Styreleiar åleine eller to styremedlemmer saman teiknar stiftinga. Styret kan delegere prokura. 

Styret skal drive BRUSE i samsvar med føremålet, og skal:

· tilsetje dagleg leiar, fastsetje lønn og definere gjeldande instruks for arbeidet og ansvarsområdet til dagleg leiar sitt.      

· oppnemne kunstnarleg råd, fastsetje godtgjering og definere gjeldande instruks for arbeidet og ansvarsområdet til kunstnarleg råd.      

ENDRINGSFORSLAG:


Folkemusikksenteret i Buskerud:

Styret er det høgste organet i stiftinga og er ansvarleg for verksemda.

Styret skal vere på fem medlemmer.  

Dei blir oppnemnde slik:

Styreleiar, nestleiar, to styremedlemmer og 1., 2. og 3. varamedlem blir valde av Riksscenerådet.

Stiftingsåret blir styreleiar oppnemnd av stiftarane

Funksjonstida for styreleiar og styremedlemmer er to år. Ved fyrste oppnemning skal to styremedlemmer oppnemnast for eitt år.

Styret er vedtaksført når minst fire medlemmer er til stades, mellom dei leiar eller nestleiar. Ved likt røystetal er røysta til fungerande leiar avgjerande.

(resten av paragrafen som i forslaget)  

§9 må då endrast i samsvar med §5


Jørn Hilme-stemne:

Styret er det høgste organet i stiftinga og er ansvarleg for verksemda.

Styret skal vere på fem medlemmer. Dei blir oppnemnde slik:

Styreleiar, nestleiar, to styremedlemmer og 1., 2. og 3.varamedlem blir valde av Riksscenerådet

Ein styremedlem blir oppnemnd av Musikernes fellesorganisasjon.


Norsk Folkemusikk- og Danselag

Styret er det høgste organet i stiftinga og er ansvarleg for verksemda. 

Styret skal vere på fem medlemmer med personlege varamedlemmer. Dei blir oppnemnde slik:

· Styreleiar med personleg varamedlem blir oppnemnd av stiftarane. Styreleiaren bør ikkje ha formell tilknyting til folkemusikk- eller folkedansmiljøa.

· Ein styremedlem med personleg varamedlem blir oppnemnd av Musikernes fellesorganisasjon. 

· Tre styremedlemmer med personlege varamedlemmer blir valde av Riksscenerådet (jf. § 7). 

· Styret konstituerer seg med nestleiar. (Nytt prikkpunkt)
Funksjonstida til styremedlemmene er to år. Ved første oppnemning kan inntil to styremedlemmer med…(etc.)

Rådet for folkemusikk og folkedans
§ 5: Setningen ”Styreleiar med personleg varamedlem blir oppnemnd av stiftarane” blir endret til ”Styreleiar med personleg varamedlem blir oppnemnd av Riksscenerådet.”

Rådet vil stille spørsmål ved om setningen ”Styreleiaren bør ikkje ha formell tilknyting til folkemusikk- eller folkedansmiljøa” vil være tjenlig.  I vedtekter vil formuleringer som ”bør” lett kunne skape usikkerhet og rom for ulike fortolkninger. Dessuten, hva innebærer uttrykket ”formell tilknytning”?  Vil dette primært omfatte tillitsvalgte i organisasjoner?  Hva med medlemmer i ditto eller ansatte i både organisasjoner og institusjoner på vårt felt?  Rådet ser i tillegg visse fordeler, men også klare ulemper i at styrelederen skal hentes eksternt.

Rådet vil også stille spørsmål ved at ”Ein styremedlem med personleg varamedlem blir oppnemnd av Musikernes fellesorganisasjon.”  En slik spesialordning kan kanskje forsvares ut fra dagens situasjon, men det eksisterer også andre fagforeninger for folkemusikere. Hva gjør man med dette hvis tyngdeforholdet mellom fagforeningene på vår sektor blir endret i framtiden?  Er det da riktig å gi én organisasjon forrangen?  Skal dette endres vil man måtte gjøre en vedtektsendring, i stedet for allerede nå å ha en noe romsligere formulering.  Så kan man likevel gi MFO en plass i styret nå uten å forplikte seg til det videre gjennom vedtektene.  Det som er hovedpoenget her er vel at utøvernes rettigheter skal ivaretas i styret.

Rådet vil endre formuleringen om at Styret skal ”oppnemne kunstnarleg råd” til ”innstille kandidatar til kunstnarleg utvalg”. Når det gjelder bruken av råd i stedet for utvalg her går vi ut fra at dette kun er en skrivefeil i vedtektene.  Rådets poeng er at Styret skal innstille, ikke oppnevne medlemmer.

Rffsentret, Dansevitskap ved NTNU og Bygda dansar

Vi foreslår at styreleiar med personleg varamedlem blir oppnemnt av Rikscenerådet.

Ny setning: ”Styreleiar med personleg varamedlem blir oppnemnt av Riksrådet.”

Vi foreslår at Riksscenerådet skal oppnemna det kunstnarlege utvalet, men at styret skal presisere arbeid og ansvarsområde. Ny setning i staden for dei tidligare: ”Styret innstiller kandidatar til kunstnarleg utval, og skal fastsetje godtgjering og definere gjeldande instruks for arbeidet og ansvarsområdet til kunstnarleg råd.”
ta:lik:

Styret er det høgste organet i stiftinga og er ansvarleg for verksemda.

Styret skal vere på fem medlemmer.  Dei blir oppnemnde slik:
Styreleiar, nestleiar, to styremedlemmer og 1., 2. og 3. varamedlem blir valde av Riksscenerådet

Underteikna er elles litt ubekvem med å vedtektstfeste ein styreplass til MFO, og meiner at ein kan løyse utøvarrepresentasjon på andre måtar, t.d. ved direkteval av ein utøvarrepresentant. Dette kjem ikkje av motvilje mot MFO, men fordi eg er usikker på kor mange folkemusikkartistar som er medlem der i høve til dei som ikkje er organisert.

§ 6
Dagleg leiar

Dagleg leiar er ansvarleg overfor styret, og blir tilsett for fire år om gongen med høve til fornying. Dagleg leiar har det daglege økonomiske og administrative ansvaret for BRUSE, har det overordna kunstnarlege ansvaret for verksemda, og skal:

· utarbeide planar og budsjett for verksemda, og årsmelding og rekneskap.

· i samråd med kunstnarleg utval stå ansvarleg for val av repertoar,

· i samråd med kunstnarleg utval stå ansvarleg for val av prosjekttilsette produsentar, regissørar, utøvarar og for val av eksterne produksjonar,

· ha ansvar for kontraktfesting av prosjekttilsette,

· førebu og kalle inn til møte i kunstnarleg råd,

· i samarbeid med leiar i styret førebu og kalle inn til møte i styret,

· i samarbeid med styret førebu og kalle inn til møte i rådet.

ENDRINGSFORSLAG:


Numedalslaget (lag i NU/ BLS):

I § 6 om dagleg leiar foreslår vi å presisere at fornying av stillingen gjelder kun 1 gang og at den skal skje etter konkurranse. Formuleringen blir da:

Dagleg leiar er ansvarleg overfor styret, og blir tilsett for fire år om gongen med høve til fornying ein gong etter offentleg utlysing.

§ 7
Kunstnarleg utval

Kunstnarleg utval er eit rådgjevande organ for dagleg leiar. Kunstnarleg utval har fire medlemmer
 i tillegg til dagleg leiar, som er leiar for utvalet. 

Kunstnarleg utval bør vere sett saman slik at utvalet samla har breitt samansett kompetanse innanfor ulike sjangrar og ulike former innanfor verkeområdet, og slik at både dans og musikk er godt representert. (Jf. § 2) 

Dagleg leiar innstiller kandidatar til utvalet, som blir oppnemnt av styret. 

ENDRINGSFORSLAG:

Rådet for folkemusikk og folkedans:

Rådet vil endre formuleringen om at Styret skal ”oppnemne kunstnarleg råd” til ”innstille kandidatar til kunstnarleg utvalg”. Når det gjelder bruken av råd i stedet for utvalg her går vi ut fra at dette kun er en skrivefeil i vedtektene.  Rådets poeng er at Styret skal innstille, ikke oppnevne medlemmer.

§7: Setningen ”Dagleg leiar innstiller kandidatar til utvalet, som blir oppnemnt av styret” blir endret til ”Styret innstiller kandidatar til utvalet, som blir oppnemnt av Riksscenerådet”.

Rffsentret, Dansevitskap ved NTNU og Bygda dansar

I forslag til vedtekter står det:

”Dagleg leiar innstiller kandidatar til utvalet, som blir oppnemnt av styret.” 

Nytt forslag:  ”Styret innstiller kandidater til utvalet ,som blir oppnemnd av Riksscenerådet.”

§ 8
Riksscenerådet

Riksscenerådet er det rådgivande organet og valforsamlinga for stiftinga, og møtest normalt ein gong pr år. 

Medlemmer i Riksscenerådet er organisasjonar og institusjonar i Noreg som har i sitt føremål å arbeide for folkemusikk og folkedans. Søknad om å bli teken opp i Riksscenerådet skal sendast til styret, som innstiller til medlemskap overfor Riksscenerådet. Medlemmer i Riksscenerådet som ikkje har møtt tre år på rad, mistar medlemskapen sin.  

§ 9
Rådsmøtet

Riksscenerådet har normalt møte ein gong i året, seinast 15. mai, og innkallinga blir sendt ut seinast to månader før møtet. 

Rådsmøtet blir leidd av styreleiar i stiftinga.

Riksscenerådet består av ein representant frå kvar medlem i rådet. Riksscenerådet er vedtaksført når det er innkalla på lovleg vis. Berre dei oppnemnde representantane har stemmerett på møte i rådet. Alle vedtak blir fatta med vanleg fleirtal blant dei frammøtte, bortsett frå vedtektsendringar.

Saker som ein ynskjer å ta opp på rådsmøtet, inkludert forslag til endring i vedtektene, skal vere styret i hende innan 1. februar.

Riksscenerådet skal handsame følgjande saker:

· godkjenning av nye medlemmer i Riksscenerådet,

· innkomne saker,

· val av tre styremedlemmer med personlege varamedlemmer til styret i stiftinga (jf. § 4),

· val av tre medlemmer til ein valkomité til førebuing av val i rådet,

· fastsetjing av styrehonorar.

Riksscenerådet skal drøfte og uttale seg om følgjande saker:

· stiftinga si verksemd og drift for siste kalenderår saman med revidert rekneskap for siste kalenderår,

· budsjett og planar for komande år.

Riksscenerådet kan berre gjere vedtak i saker som er nemnde i innkallinga.

Det blir ført protokoll frå møta i rådet, der alle vedtak er med. Riksscenerådet vel sjølv to representantar til å skrive under protokollen.

ENDRINGSFORSLAG:

Rådet for folkemusikk og folkedans:

Som en følge av det Rådet har sagt tidligere ønsker vi to tillegg under punktet ”Riksscenerådet skal handsame følgjande saker”:

”- oppnemne kunstnarleg utval”

”- velje styreleiar”

Rffsentret, Dansevitskap ved NTNU og Bygda dansar

Tillegg til ”Rikscenerådet skal handsame følgjande saker:”

”-oppnemne kunstnarleg råd.”

§ 10
Omframt møte i Riksscenerådet

Omframt møte i Riksscenerådet skal haldast når styret finn det naudsynt, eller når minst 1/3 av medlemmene i rådet krev det. Elles gjeld dei same reglane som for vanleg rådsmøte.

§ 11 
Endring av vedtekter

Endring av desse vedtektene kan berre gjerast i ordinært rådsmøte med 2/3 fleirtal. Ordlyden av vedtektsframlegget skal takast inn i innkallinga (jf. § 8).
§ 12
Oppløysing

Tiråding om oppløysing av BRUSE må gjerast av to påfølgjande ordinære møte i Riksscenerådet, kvar gong med eit røystetal på minst 2/3 av dei som møter. Endeleg vedtak om oppløysing blir etter dette gjort av styret 

Blir BRUSE oppløyst eller nedlagd, skal lagsmidelen gå til føremål som er i samsvar med føremålet for denne stiftinga. 
………
1

